
Аталмыш жұмыста біз, қосжарнақты Arabidopsis thaliana және дара жарнақты Triticum aestivum өсімдіктерінің ARP АП-эндонуклеазалары АП-эндонуклеазалық, 3'-фосфодиэстеразалық, 3'-фосфатазалық белсенділіктеріне қоса NIR және 3'→5' экзонуклеазалық белсенділіккі ие екендігін көрсеттік. ARP және wARP ДНҚ дуплексінің қант фосфаттық қанқасын АП-сайт және αdA-нуклеотидінің  5’-тұсынан  адам AP-эндонуклеазы үшін оңтайлы реакция жағдайында кесе алады. Реакциялардың стационарлық кинетикалық параметрлері арабидопсис ARP АП-эндонуклеазасы α-аномерлі 2'-деоксиадензозин (αdA) және 5,6-дигидроуридин (DHU) бар олигонуклеотидті дуплекстерін адамдағы аналогының сипаттамаларымен тең келерлік эффективтілікпен (kcat/KM = 134 және 7.3 μM–1·мин–1 сәйкесінше ) кесетінін дәлелдейді. Алайда  ARP-катализделетін 3'- фосфодиэстеразалық және 3'→5' –экзонуклеазалық белсенділік (kcat/KM = 314 және 34 μM–1·мин–1, сәйкесінше)  адам APE1  эндонуклеазасымен салыстырғанда 10 есе төмен эффективтілік көрсетті. Гомозиготалы мутант arp–/–  A. thaliana H2O2 –ге қарағанда метилметсансульфонат пен трет-бутилгидропероксидке жоғары сезімталдық көрсетті. Бұл нәтиже  ARP абазивті учаскелерді және ДНҚ-ның тотыға зақымдалуының ерекше түрлерін алып тастай алатын өсімдіктердің негізгі AP-эндонуклеазасы болып табылатындығын көрсетеді. АП-эндонуклеазалары бойынша мутантты Escherichia coli xth- nfo- штамдары және Saccharomyces cerevisiae Δapn1 Δapn2  штамдарындағы ARP экспрессиясы   мутанттардың алькилдеуші және тотықтырушы агенттерге сезімталдығын едәуір төмендетті. 
Көрсетілген деректер өсімдіктерде репарацияның NIR-механизмі бар екенін растайды және тотығу стресінен туындаған ДНҚ-ның зақымдануын репарациялаудағы мүмкін болатын рөлін көрсетеді.

1324/ГФ «Генетикалық модификацияланған өндірістік ашытқы штаммдары көмегімен целлюлозалы шикізаттан биоэтанол алу технологиясын құрастыру»

Генетикалық инженерия әдістерінің қолданылуымен ашытқы клеткаларының геномына целлюлазалық гендерді интеграциялау мақсатында интегративтік векторлар  pHO-TEF1-bgl1-PGK1-cdt1-KanMX4-HO және δ-TEF-ble-GAPDH-eng1-GAPDH-6xHis-HA-cel6B-GAPDH-6xHis-с-Myc-cel7A-δ құрастырылды. Құрастырылған pHO-TEF1-bgl1-PGK1-cdt1-KanMX4-HO вектор көмегімен N.crassa саңырауқұлағының CDT1 және  T.aurantiacus саңырауқұлағының BGLI гендерін эффективті түрде экспрессиялауға қабілетті жаңа өндірістік штамм YB2625/BGLI•CDT1 алынды. Рекомбинантты YB2625/BGLI•CDT1 штаммының көмірсідің жалғыз көзі ретінде целлобиоза қосылған ортада өсу және жоғары мөлшерде  (24 г/л) этанол өндіру қабілеті көрсетілді. Құрастырылған δ-TEF-ble-GAPDH-eng1-GAPDH-6xHis-HA-cel6B-GAPDH-6xHis-с-Myc-cel7A-δ векторы  көмегімен N.crassa саңырауқұлағының CDT1 және  T.aurantiacus саңырауқұлағының BGLI гендерімен қатар  Aspergillus niger саңырауқұлағының эндоглюканазы генін, Lentinula edodes саңырауқұлағының целлобиогидролаза гендерін эффективті түрде экспрессиялауға қабілетті жаңа өндірістік штамм YB2625/BGLI•CDT1•ENG•CEL7A•CEL6B алынды.  Рекомбинантты штаммен 20 г/л PASC субстратынан   этанолдың максималды кірістілігі 72 сағатта 4,6 г/л болды. Алдын ала өңделген бидай сабанынан этанолдың максималды өнімділігі 72 сағатта 6,7 г/л  болды. Ол теориялық  өнімділіктің 70% құрайды.
